2008-2009  нчы  уку  елында  тәрбия  эшенә  анализ.

2008-2009 нчы уку елында мәктәптә 196 бала тәрбияләнде һәм белем алды. 14 класс комплектта 13 югары белемле, 1 махсус урта белемле класс җитәкчесе эшләде. Укучыларның тәрбиялелеген үстерү, контрольгә алуда бер тәрбия эшләре буенча директор урынбасары, бер педагог-оештыручы күләмле, тәрбияле эш алып барды.
          Мәктәп “Заман шартларында укучыларны мөстәкыйльлеккә, үзлегеннән үсешкә өйрәтү, яшәү күнекмәләре бирү” темасын исәпкә алып эшләде. Тема  түбәндәге максат һәм бурычларны күз алдында тотты:
1. Укучыларга заман шартларында яшәү күнекмәләре бирү, мөстәкыйльлеккә, үзлегеннән үсешкә өйрәтү.

2. Шәхеснең һәрьяклап үсешенә, этәргеч бирү өчен шартлар тудырып, тәрбия процессын гуманлаштыру.
3. Укучыларның гражданлык һәм патриотик культурасын үстерү.

       Тәрбия эшенә барлык педагогик коллектив тартылды. Уку елы ахырында тәрбия эшен планлаштыру буенча методик берләшмә утырышы үткәрелде.

Методик берләшмә эше.

    Класс җитәкчеләренең методик берләшмәсе “Белемлелек” милли проектын тормышка ашыру юлында максатчан эш алып барды. Методик берләшмә елга биш тапкыр җыелды. Анда алдынгы методик тәҗрибә таратыла , өйрәнелә, укучыларның тәрбиялелек дәрәҗәсен үстерү юллары тәкъдим ителә, яңа эшкә керешкән класс җитәкчеләре белән даими эш алып барыла. Утырышларда республика буенча класс җитәкчеләренең квалификацияләрен күтәрү, инновацион эшне өйрәнү  максатында алып барыла торган эшчәнлек өйрәнелә, кыен гаилә һәм бала белән эшләү юллары карала, укучыларга һөнәри юнәлеш бирүдә башка оешмалар белән эшчәнлекне оештыру алымнары карала, яңа методик әдәбият белән танышуоештырыла, сәләтле балалар белән эшләүнең нәтиҗәлелеге тәкъдим ителә.
     Киләсе уку елында методик берләшмә утырышларында класс сәгатьләре үткәрүнең яңа системаларын карау кирәк. Бөек Җиңүнең 65 еллыгы уңаеннан илебезнең данлы үткәне, сугыш һәм хезмәт ветераннарының батырлыгы һәм фидакарьлеге үрнәгендә яшь буында ватанпәрвәрлек хисләре тудырырга аеруча зур игътибар кирәклекне истә тотып, һәр сыйныф сәгатенең бер өлеше әлеге теманы  яктыртуга багышланган булырга тиеш. Сыйныф җитәкчеләре Бөек Ватан сугышына багышланган һәр чараның яшьләр күңелендә озак сакланырлык, һәр бала йөрәгендә чагылыш табарлык булуына ирешергә тиеш.

 Ачык чараларның үтәлеше. 
      Уку елы башында класстан тыш эшләрнең циклаграммасы төзелеп, җаваплылар билгеләнде. 9нчы а, б классы укучылары (Шакирова Г.К., Гайнетдинова М.Ә.) Яңа ел кичәсе, 10нчы б классы тарафыннан әзерләнгән “Көз бәйрәме”, 10нчы а классы тарафыннан “Ягез әле кызлар һәм егетләр! конкурслары, 11yкучылары тарафыннан “Соңгы кыңгырау” кичәсе тирән эчтәлекле, ныклы әзерлекле булулары белән аерылып тордылар.
     2009 нчы ел- “Спорт һәм сәламәтлек” елы уңаеннан, балалар сәламәтлеген ныгыту максатында, күп эш төрләре башкарылды. Башлангыч класс методик берләшмәсе тарафыннан: “Әти, әни һәм мин – спорт сөюче гаилә” конкурсы, оборона-масса айлыгы кысаларында биатлон, чаңгы ярышлары, хәрби-патриотик уеннар балалар күңелендә тирән эчтәлекле, үтемле булулары белән аелып тордылар.(Җәләлиев И. И., Фазылҗанов Г. Г.)  Моннан тыш, истәлекле даталарда кызыклы кешеләр белән очрашулар оештырылды. Шуның бер мисалы: Әфганстан гаскәрләрен чыгаруга       ел уңаеннан, якташыбыз Тимашев Фәнис белән түгәрәк өстәл артында сөйләшү нәтиҗәле узды. Ветеран укытучылар белән оештырылган очрашу, ГИБДД вәкиле Сабиров А. Х. белән берлектә үткәрелгән “Юлда йөрсәң, бул өлгер...” конкурсы үзенчәлекле үтте. Мәктәптә мондый төр очрашуларны оештыру киләсе уку елында күбрәк планлаштырыла.

     Өстәмә белем бирү түгәрәкләренең эшчәнлеге. 
        Мәктәптә барысы 15 иҗат түгәрәге, 4 спорт түгәрәге бүленде. Укучыларның өстәмә белем бирү түгәрәкләренә йөрүләре даими контрольгә алынды. Беренчедән, бу түгәрәкләр укучыларның буш вакытларын файдалы үткәрүне күздә тотса, икенчедән, анда балаларның кызыксынулары исәпкә алына, иҗади мөмкинлекләр ачыла. Җитәкчеләр түгәрәкләрне үзләре төзегән яки башка төр тәкъдим ителгән программаларга нигезләнеп алып бардылар.
          Спорт түгәрәкләренең эше шулай ук контрольгә алынды. Ел дәвамында спорт: волейбол, баскетбол, биатлон, чаңгы ярышлары үтте. Мәктәп башка оешмалар белән хезмәттәшлек планы буенча күләмле эш алып бара. 18 укучы Сәнгать мәктәбе филиалына, 4 укучы спорт мәктәбе филиалына йөрделәр.
Балалар оешмаларында эш.
        Балалар үзидарәсенең эшчәнлеге укучыларының бердәм максатка юнәлтелгән оешмасы аркылы тормышка ашырыла. 1-4 нче класс укучылары “Карлыгачның туган як буйлап сәяхәте” программасы  буенча эшлиләр. 5-7 нче класс укучыларыннан төзелгән варис төркемнәре    “Галстуклылар иле”  программасына таянып эшләде. Моннан тыш хокук бозуларны кисәтү, дискотекалар, бәйрәмнәр вакытында җәмәгать тәртибен саклау өчен укучыларның ФОРПОСТ  отрядлары төзелде. Отряд үз эшен уңышлы гына алып барды. Аның составында – 10-11нче класс укучылары, 8-9нчы класс укучыларыннан торган профилактика отряды төзелде. Профилактика отряды укучыларның тәрбиялелеге мәсьәләләрен уңай хәл итү буенча профилактика утырышлары уздырды. Берлек советына караган балалар район буенча барган конкурсларда актив катнаштылар. Укучылар сарае тарафыннан игълан ителгән оешма эшчәнлеге турында яктыртылган газета бастыру конкурсы мәктәптә зур колач белән барды. 10нчы а классының хезмәте “Абау газетасы районга тәкъдим ителде. Варис төркеменә караган укучылар “Минем хыялымдагы йорт” акциясе буенча эшләделәр. “Яңа нигездә Шалкан” әкияте куелышы буенча грамота белән бүләкләнде.(Җитәкчесе Ракова  Ф. Т.) Мәктәптә балалар хәрәкәте эшчәнлеге вакытында яшь хәбәрчеләрне күреп алу буенча күп эш алып барыла. Район балалар Думасы һәм “Яшь каләм” түгәрәгенең активистлары булып менә инде ничәнче ел 10нчы класс укучылары Мостафина Фәнзилә һәм Шәкүрова Динә тора. Шәкүрова Динә  Арча телевидениесенең балалар тапшыруында махсус хәбәрче буларак тәҗрибә туплый. Мостафина Фәнзилә район укучылар сараенда эшләп килүче “Яшь кәлам” түгәрәгенә йөри. Мәктәптә үткүн чаралар турында  даими мәкаләләр бастыру белән  шөгыльләнә. Бу укучылар – балалар оешмасының лидерлары.
       Мәктәп дежур торуның да системасы булдырылган.  Дежур торучы класс һәм ике укытучы эчке тәртип кагыйдәләрен төгәл үтәүне таләп итә. Һәр атнаны гомуми линейка вакытында чисталык, тәртип, укуга караш буенча отчет ясала. Ул елныкы елга туплана.
Укучыларның тәрбиялелек дәрәҗәсе.

       Мәктәптә укучыларның тәртип бозу очракларын профилактика советы теркәп бара. Аерым укучылар арасында тәртип бозу очраклары да күзәтелде. 11нче класс укучылары Гыйниятов Алмаз, Сафиуллин Дамир, 10нчы класс укучысы Хәйретдинов Рамил милиция исәбендә торалар. Моннан тыш 14 укучы мәктәп эче контроленә  алынган. (Алда саналган укучыларны кертеп). Бу укучыларның барысына да шәхси делолар ачылган, ел дәвамында күзәтү астына алу, ата-аналар белән сөйләшүләр алып бару, өйләрдә булу, укучыларның буш вакытын файдалы оештыру план нигезендә алып барыла. Бу фактлар киләсе уку елы өчен максатчан эш алып баруны көчәйтү зарурлыгы турында сөйли.
       Укучыларның тәрбиялелеге буенча март аенда диогностик нигездә тәрбиялелек дәрәҗәсе тикшерелде. Тикшерү түбәндәге нәтиҗәләрне бирде.

ояла белү – 52% укучылар ояла белә.
ялган – 38%  укучы  ялганламый.

намуслылык – 44%  уртачадан югары күрсәткечкә ия укучылар.

бурыч – 42% укучы үзендә  бурычлылык  сыйфаты тоя.

 тыйнак – 48% укучы тыйнак.

 тәртип – 41% укучы тәртипле.
 спорт сөю – 48% укучы спорт сөя.

 музыка сөю – 43% укучы музыкага тартыла.

Укучылар ялын оештыру, башка оешмалар белән эш.

      Укучылар ялын файдалы үткәрү максатыннан, җәйге ял , хезмәт лагеры оештырылды. Гаилә хәлләре авыр һәм хезмәткә теләк белдергән 15 әр укучыдан торган 2 отряд төзелде. Хезмәт лагерена йөрүчеләр 26 эш көненә 750 сум күләмендә хезмәт хакы алдылар. 30 бала 18 эш көн дәвамында мәктәп яны лагерына йөреп, үз сәламәтлекләрен ныгыттылар. Дәүләт тарафыннан бер укучы көнлек 80 сум 40 тиен күләмендә 3 тапкыр ашатуга корылган ризык белән тәэмин ителде.

       Башка оешмалар белән эш мәсьәләсенә килгәндә: кече яшьтәге укучылар өчен Казан курчак театрыннан “Кәкрүшкә” спектакле, Укучылар сараеннан “Алтын чеби” спектакле карау оештырылды. Экологик үзәктән 10нчы класс укучылары белән, 8-11нче класс кызлары белән хатын-кызлар консультациясеннән белгечләр түгәрәк өстәл янында сөйләшү оештырдылар. ГИБДДдан килгән белгеч белән берлектә 7нче класс укучылары катнашында юл йөрү  кагыйдәләрен үзләштерүгә корылган конкурс үткәрелде.   Моннан тыш, класс җитәкчеләре укучыларны район территориясендәге музейларга йөрттеләр.
Ата-аналар белән эш.
    Мәктәп гаилә белән хезмәттәшлек итүгә зур әһәмият бирү. Мәктәптә укучыларның өйләренә йөрү, ата-аналар патруле, ата-аналарны  дәресләргә чакыру тәҗрибәсе тупланган. Мәктәп һәм гаилә - ике социаль институт. Тәрбия эшенең нәтиҗәлелеге аларның бергәләп эшләвенә бәйле. Һәр эшне ата-аналар катнашында уздырырга тырышабыз. Шундыйлардан башлангыч класс укытучылары тарафыннан оештырылган “Гаилә бәйрәме”,  өлкәннәр көне уңаеннан “Әбиләр белән сөйләшбез...” очрашулары тирән эчтәлекле булулары белән аерылып тордылар. Укыту-тәрбия процессын оештыруда ата-аналар комитетының да әһәмияте зур. Ул даими эшләп тора.  Елга 3 тапкыр ата-аналар җыелышы үткәрелде.  Җыелышларда түбәндәге укытучылар тарафыннан методик чыгышлар ясалды: Хәбибуллин Р.Р. ”Һөнәр сайлаганда гаилә һәм мәктәп бердәмлеге”, Гайнетдинова М.Ә. “Сөйләш әле, әни!”, Габдрахманова Н.Ш. “Сәламәт бала – сәламәт гаилә”. Ата-аналар белән бара торган конкурс-ярышлар, ирекле аралашу, ачык ишекләр көннәре нәтиҗәле. Мондый очрашуларны максатчан оештырганда, хезмәттәшлекнең дә нәтиҗәсе була.

Балалар сәламәтлеге торышы.

    Мәктәп укучыларның сәламәтлеген саклауга да зур игътибар бирә. Бу уку елында һәр көн иртәнге күнегүләр белән башланды.

     Укучыларның сәламәтлеген саклауга да зур игътибар бирә. Бу уку елында һәр көн иртәнге күнегүләр белән башланды.

      Укучыларның сәламәтлеге какшау, хроник авыруларны булдырмый калу илкүләм борчыган проблема булып тора. Мәктәптә укучы балаларның 8% физкультурадан азат ителгән. Укучыларның сәламәтлеген тикшерү елга бер тапкыр район үзәк шифаханәсе тарафыннанүткәрелә. Тикшерү нәтиҗәләре буенча күз күреме начар, умыртка баганасындагы җитешcезлекләр күп булган укучылар саны күп булу белән аерылып тора.

      Алда китерелгән күрсәткечләр балаларның сәламәтлеге елдан-ел какшауны күрсәтә. Бу саннар мәктәптә профилактик эшчәнлекне көчәйтүне, сәламәтлек учреждениеләре белән хезмәттәшлекне ныгыту бурычын куя.

      2009нчы ел – спорт һәм сәламәтлек елы. Шушы максатны тормышка ашыруны күздә тотып күп эшләр эшләнде, ел өчен максатчан план төзелде, “Наркотиклар урынына спортны саклыйбыз” декадасы, сәламәтлек көне уңаеннан үткәрелгән чаралар, биатлон, чаңгы ярышлары, шашка, шахмат, өстәл теннисы уеннарын санап китәргә булыр иде. 

     Балалар сәламәтлегенең нигезе булып туклану режимын дөрес үтәү дә тора. Укучылар көнгә 4,10 тиенгә ашатыла, озайтылган көн группасында     тәрбияләнүчеләргә 2,50 тиен акча бүленгән. Бу саннар, әлбәттә, бик кечкенә. Киләсе уку елы туклану  рационын баетуны таләп итә.

Озынайтылган көн группасының эшчәнлеге.

     Озынайтылган көн группасының нәтиҗәле эшләве режимны дөрес оештыруга бәйле. Шулай булганда балаларның аруы булмый, сәламәтлеге ныгый, оешканлык, төгәллек сыйфатлары тәрбияләнә.

     Тәрбияченең төп бурычы – балаларның яшь үзенчәлекләрен исәпкә алып эшли белү. Группага 25 башлангыч класс укучысы тартылган. Тәрбияләнүчеләргә барлык шартлар да тудырылган. Балалар белән саф һавада хәрәкәтле уеннар оештырыла, экскурсияләргә йөриләр, җәмгыятькә файдалы хезмәттә катнашалар. Укучыларда эстетик зәвык, туган як табигатенә мәхәббәт хисе тәрбияләнә. Тәрбияче укучыларның вакытын класстан тыш эшләр белән чиратлаштырырга тырыша. Иң мөһиме – баланы һәрьяклап үстерү зарури.

2009-2010 нчы уку елына тәрбия эшенә түбәндәге максатлар куела:
1. Сәләтле балаларны яклау һәм үстерү, укучылар сәламәтлеген ныгыту.

2.     Балалар һәм яшүсмерләр оешмаларында эшчәнлекне җәмгыятьнең актив әгъзаларын тәрбияләүгә юнәлдерергә.

3. Бөек Җиңүнең 65 еллыгы уңаеннан яшь буында ватанпәрвәрлек хисләре тудырырга аеруча игътибар бирергә.                                         
